
2. Мафњум, моњият ва ањамияти илмии фанни таърих

Мо ба дунёи равшан чашм кушода, хонаи падару модарро 
мебинем, ба он дил мебандем ва сарфи назар аз њаќиќат ва ё 
шукуњу шањоматаш онро як умр азиз медонем, чаро ки он дунёи 
тифлии мост.

Роњгард шуда, ба кўча мебароем. Гузарамон, зодгоњамонро,   
мешиносем ва нисбат ба он дар диламон мењру муњаббат дорем.

Калон шуда ба мактаб меравем, аз оламу одам огоњ мешавем 
ва ба чунин хулоса мерасем, ки он дунёи кўдакии мо бо дунёи 
бузург њамбастагї доштааст ва як ќисми майдатарини он аст. 

Чї тавре ки маълум аст, њар фардро вољиб аст, ки њафт 
пушти худро бишиносад ва хотири ниёгонро пос дорад. Рафти 
њаёти инсонї исбот мекунад, ки њар як миллати рўи замин бояд аз 
худ бохабар бошад. Албатта бояд худ ва Худои худро бишиносад, 
ба хубї бидонанд, ки аз куљо меояд ва ба куљо меравад. Ин яке 
аз шартњои асосии њаёти огоњонаи таърихї ва муборизаи роњи 
сарнавиштсоз аст.

Њар як шахси бомаърифат бояд таърихро донад. Шиносої бо 
воќеањои муњими таърихї яке аз омилњои муњими маълумотнокї 
ва масъулияти баланди њар як фард мебошад. 

Мафњуми луѓавии таърих чист?
Аввалин маротиба мафњуми “таърих”-ро муаррихи юнонї 

Њеродот дар асри машњури худ “History” тањќиќ намудааст. Яъне, 
калимаи “история” – “тањќиќ” маънидод карда мешавад. 

Баъдтар румиён маънои ин калимаро васеътар намуда, ба 
таърифи падари илми таърих - Њеродот маънои гирд овардани њар 
гуна достону ривоят ва воќеъањои љолибу даќиќро зам карданд.

Дар асоси ин маълумотњое, ки дар илми методологияи илми 
таърих ќабул гаштаанд, устодони факултети таърихи Донишгоњи 
миллии Тољикистон Н.М. Мирзоев, М. Исоматов, Ю. Шодипур 
дар сањифањои дастурамали худ “Љавњари таърих” чунин иброз 
намудаанд: “Истилои таърих маънои тадќиќот ва наќли њодисотро 
дорад” ва барои пурратар намудани ин мафњум љумлаи зеринро 
илова кардаанд: “Фанни таърих роњњои тайкардаи халќњои 
гуногун, воќеањои дар рўзгори онњо аз давраи ќадим то замони 
муосир бавуљудомадаро мавриди омўзиш ќарор медињад”.

Дар ин маънї, ки калимаи таърих ифодакунандаи илм буда, 
инъикоси њодисањои олам аз давраи ќадим то кунун аст ва ахбори 
он зиндагинамоии шахсони маъруф, њаёти сиёсї, иќтисодї ва 
иљтимоии инсоният аст, њељ љойи шубња нест.

Аммо, ба андешаи шарќшиноси шинохтаи љумњурии мо 
Нурмуњаммади Амиршоњї  “... дар миёни муслимин номи ин фан  
ба исми юнонии он њељ робитае надошт. Калимаи “таърих” ба 
лафзи арабї ба маънии ањд, њисоб ва таќвият, яъне, тањрири воќеї 
аст. Решаи калима “сомї” ва “варах” аст (яъне моњ ва рўз)”. Моњу 
рўзро ба муаррих таъриф карда ва таърихро масдари он ќарор 
дода, онро дар вуљуди таъриф ба кор бурданд.

Дар  луѓатномаи “Дењхудо” тањти калимаи “таърих” аз номи 
Ибни Форс омадааст: “Гўянд: таърих, ки мардум бад-он воќеаро 
нигоранд,  арабии мањз нест, балки мусулмонон онро аз ањли 
китоб гирифтаанд”.

Инчунин олими шарќшинос Хурмозої гуфтааст: “Мо 
эрониёнро њисобест, ки моњрўз мегўянд, яъне њисоби моњњову 
рўзњо. Ва чун ин лафзро арабї “таърих” ќарор доданд”.

Аммо на њамаи олимон тарафдори ин фикр њастанд, ки 
маънои калимаи “таърих” аз таркиби маънои эронист. 

Дар илми таърихшиносии муосири тољик, ки меросхўри 
таърихнигории шўравї мебошад, мафњуми “таърих” асосан 
чунин маънидод карда мешавад: “Таърих вожаи арабї буда, 
илме мебошад, ки оиди гузаштаи њаёти инсоният маълумот дода, 
инкишофи љомеаи инсониро њамчун раванди ягонаю алоќаманд, 
ки дар асоси ќонуниятњои объективї амал намуда, бо ёрии он 
њодисањои кунунї дуруст маънидод шуда, дар бораи роњи ояндаи 
инсоният сањми бузурге дорад”.

Ба њар њол, ба фикри мо гуногунандешагї дар илми таърих 
равост, алалхусус оиди баъзе масъалањои назариявии он. То 
љое, ки аз навиштањои боло бар меояд, аз даврањои ќадим 
чунин медонистанд, ки дар илми таърих муњимтарин донишњо 
гирдоварї шудаанд, ки инсоният ба он талаботи бепоён дорад. 
Бењуда набуд, ки юнониён таърихро муррабии њаёт номидаанд. 
Бо сабабе, ки ин илм аз гузаштаи инсоният бањс мекунад, дар 
назди њар як фард зарурияте пеш меояд, ки аз гузаштаи одамиён 
сабаќ гирифта, ояндаи худро муайян ва мукаммал созад. 

Таърих ба гурўњи илмњои умумшиносї ва маорифї дохил 
шуда, њар як шахси њозиразамон танњо бо аз бар намудани 
воќеањо ва рўйдодњои муњимтарини таърихи миллати худ ва 
олами љањонї худро чун мутахассиси соњибмаърифат муаррифї 
карда метавонад. 

Таърих таљрибаи бисёрсолаи оламро гирд оварда, то кунун 
њифз кардааст. Дар яке аз њадисњои њазрати Муњамад (с) омадааст: 
“Дунё ширину сарсабз аст. Худованд шуморо љойнишини 
гузаштагон кардааст, то бубинад, ки чї мекунед...”. Аз ин сабаб 
бунёди ояндаи ин фан, корњои пажуњишї дар ин соња, барќарор 
кардани њаќиќати таърихї, ки ба мо роњи зисти бехатар ва дур 
будан аз иштибоњоти гузаштагонро фароњам мегардонад, аз 
муаррихони љавон вобастагї дорад.

Омўзиши њар як фан маќсад, вазифа ва мазмуну мундариљаи 
худро дорад. Инчунин, мазмуни он ба худ хусусиятњои хос дорад, 
ки онњо ба тарзи азхудкунї, интихоби усулњои илмї-тадќиќотї 
ва таълим таъсири бевосита расонида, фаъолияти муаррихонро 
маќсаднок гардонида, дастовардњои илмї-таълимиро хушсифат 
мегардонад. 

Масалан, таълим, тарбия ва инкишофи хонандагон тавассути 
тадриси фанни таърих, чун фанњои дигари таълимї, асосан дар 
ваќти дарс ба амал бароварда мешавад. Аз ин рў, хусусият ва 
имкониятњои дарси тадрисшавандаро худ дониста, самаранок 
истифода бурда тавонистан лозим аст.

Албатта, барои амалї намудани ин маќсад заминаи 
пурсамари илми педагогика вуљуд дорад. Олимони машњури соњаи 
педагогика дар тўли якчанд ќарн асосњои дидактикиро кор карда, 
дастраси омўзгорони мактаб гардонданд. Ин асосњои дидактикї 
дар таълими фанни таърих ба таври васеъ ва самаранок истифода 
шуда, дар тадбиќи маќсадњои таълимї ва тарбиявии хонандагон 
заминаи боэтимоди илмї дорад. Дар баробари ин хусусиятњои 
фарќкунандаи њар як фанни таълимї ба назар гирифта мешавад, 
зеро њар кадоми онњо сохт, мазмуну мундариља, маќсад ва 
вазифањои муайяни худро доранд. 

Вазифањои таълиму тарбия ва ташаккулдињии ќобилияти 
фикрии хонандагон дар дарси таърих бо роњи аз љониби омўзгор 
интихоб намудани тарзу усулњои хуби таълимї самаранок иљро 

мегарданд. Барои њамин њам, омўзгор бояд хуб тасаввур намояд, 
ки фанни тадрисшавандаи ў бо кадом хусусиятњо аз дигар фанњо 
фарќ дорад. 

Дар рафти кори илмии муаррихон низ хусусиятњои таърихро 
ба назар гирифтан шарти асосии муваффаќиятњои ба даст омада 
мебошад. Барои чизеро омўхтан танњо дар њолати муайян як 
миќдор маълумот пайдо кардан басанда нест. 

Њамин тавр, ба хуби донистани фанни таърих, дарк 
намудани ќонуниятњову хусусиятњои он, дараљаи тайёрии касбии 
њам омўзгор ва њам олими таърихшиносро баланд бардошта, 
фаъолияти таълимию илмии онњоро маќсадноку самаранок 
мегардонад. Муњаќќиќ ва омўзгори фанни таърих аз рўи вазифаи 
худ, мувофиќи амри дили худ дар кори тадќиќи масъалањои умдаи 
таърих ва таълими он дар мактабњои олию миёна, дар баланд 
бардоштани маќоми фанни таърих дар низоми таълиму тарбияи 
насли наврас, бояд дар сафи пеш бошад.

Хусусиятњои хоси фанни таърих кадомњоянд?
Пеш аз њама бояд ќайд кард, ки илми таърих яке аз фанњои 

сиёсї-иљтимої буда, гузаштаи љомеаи инсониро дар асоси 
сарчашмањо њаматарафа омўхта, объекти асосии он – инсон ва 
њаёти гуногунпањлўи ў аз давраи ќадим то кунун мебошад. Илми 
таърих гувоњ аз он аст, ки дар рафти њазорсолањо њаёти инсоният 
даврањои љањиш, суръатафзоии иќтисодї ва иљтимої буд. 
Умуман, дилхоњ дигар фанњои  љомеашиносї дар бораи инсон ва 
роњи тайкардаи ў аз давраи ќадим то замони мо чунин маълумоти 
пурраю даќиќ намедињад.

Дар назарияи илми таърих хусусиятњои хос ва фарќнунандаи 
ин илм чунин гурўњбандї шудаанд: 

1.	 Илми таърих ќисман фанни даќиќ буда, љой ва макону 
замони мавќеи њодисаю воќеањо муњимият дорад.

Чї тавре ки маълум аст, маърифати таърихомўзї аз донистани 
воќеаву равандњо ибтидо мегирад. Умуман, дар дигар соњањои 
илмњое, ки ба мо маълум аст, љамъоварї намудани таснифу 
тањлил ва гурўњбандии воќеаву њодисањо моњияти басо бузург 
дорад. Њодисањои даќиќ асоси љамъбасту хулосањои назариявї 
мебошад. Ба аќидаи физиологи машњури рус, академик М.П. 

Павлов “Воќеоту њодисот – ин фазоест, ки олим аз он маншаъ 
мегирад”. 

Аммо, танњо дар илми таърих воќеаву њодисањои замони 
гузаштаю њозира на танњо барои љамъбасту хулосабарорињои 
илмї хидмат мекунад, балки онњо дар раванди таърихомўзї 
мавќеи мустаќилро ишѓол менамояд. Оиди муњимтарини онњо 
омўзгор ё олим маълумоти аниќ дода, бо таври обу ранг ва 
диќатљалбкунанда рафти он њодисаро тасвир менамояд.

Масалан, чунин њодисаи таърихї, ба монанди набарди Бо-
родинои љанги Ватании соли 1812 барои муаррихон муњиму 
шавќовар аст, натанњо ба он хотире, ки дар ин дарс омўзгор 
метавонад, ки сабабњои нокомї ва шикасти сарлашкари беназир 
ва моњири асри XVIII Наполеон ва санъати њарбии бепоёни 
генерал М. Кутузов ва ѓайрањоро кушода равшан намояд, балки 
худи рафти ин муњориба, лањзањои мухталифи он, иштирокчиён 
ва ќањрамонони муњориба ва њатто майдони набардро тасниф 
намудан муњиму шавќовар мебошад.

Фанњои дигари љомеашиносї мазмунан аз фанни таърих 
фарќ доранд. Дар мазмуну мундариљаи онњо њодисаву воќеањо 
мазмуни дуюминдараља доранду ба љамъбасту хулосањои алоњида 
онњо диќќати махсус дода мешаваду халос.

Аз ин сабаб, яке аз ќонуниятњои таърихомўзї чунин аст: 
таснифи ягон воќеаву њодиса, тањлили он ва маънидод кардани 
дилхоњ масъалаи назариявї ва овардани мисол аз дохили воќеоту 
њодисот. 

2. Чї тавре ки маълум аст, фазо ва ваќт шакли объективонаи 
мављудияти материя мебошанд. Материя дар љањони њастї 
дар давоми ваќти муайян њаракат мекунад. Таърихи љамъияти 
инсонї, гузаштаи халќњои гуногун њам бо мафњуми ваќт алоќаи 
ногусастанї доранд (бењуда нест, ки дар таърихнигории исломї 
мафњуми таърихро њамчун“моњу рўз” маънидод кардаанд).

Масъалаи ваќт ба сифати масъалаи пайдарњамию давомнокии 
њодисањои олами њастї дар ќатори илмњои даќиќ (физика, кимиё, 
риёзиёт, ситорашиносї ва ѓайрањо) ањамияти кам надорад, аммо 
танњо дар илми таърихшиносї ин масъала моњияти махсус пайдо 
карда, дар пайдарњамии хронологї баромад мекунад. Умуман, 

таърихомўзї аз муайян намудани санаи бавуљудомадаи њодисаву 
воќеањо, тавлидёбии шахсони намоён ва машњур ва ѓайра ибтидо 
мегирад. Танњо пас аз муайян намудани сол, моњу рўзи њодиса, 
мо рафти онро аз љињати илмї дуруст тасниф намуда метавонем. 
Иштибоњ дар муайяннамоии санаи таърихї ба хатогии љиддии 
назариявї оварда мерасонад.

Муаррих танњо пас аз рух додани ваќти њодиса, пайдарњамии 
хронологии инкишофи онро метавонад дуруст муайян кунад, 
сипас ба ў муяссар мегардад, ки алоќамандии он бо воќеањои пеш 
аз он ва баъд аз он рухдодаро муайян сохта, сабабњои бавуљудої, 
оќибатњо ва ќонуниятњои онро хулоса намуда, рафти даќиќ ва 
аниќи онро тасниф намояд.

Њамин тавр, дар давоми таърихи чандасраи љомеаи инсонї, 
воќеањову њодисањои бешумори он дар инкишоф омўхта 
мешаванд. Муаррих бояд хоњ дар кори таълимї ва хоњ дар 
кори илмї-тадќиќотї маълумоти таърихии ба дастовардаро 
дар пайдарњамии хронологї љо ба љо гузошта, њар як давраи 
таърихиро аз ибтидо, рафт ва то баанљом расиданаш тасниф 
намояд.

Пеш аз наќл (хаттї ва ё шифоњї) ягон њодисаи таърихиро 
(баъзан рўзу моњро) номбар кардан шарт аст. 

Љо ба љогузории маводи таърихї барои омўзгор ва њам 
барои олим аз рўипайдарњамии хронологї ќонунияти дуввуми 
таърихомўзї мебошад.

3. Алоќаманд кардани таърихи гузаштаи љомеаи инсонї бо 
замони њозира, хусусияти сеюми мазмуни илми таърих мебошад. 
Танњо бо омўхтани гузашта ва пайдо кардани маълумот дар бораи 
њаёту зиндагии ниёгонамон ва дигар халќњо љањонбинии худро васеъ 
кардан мумкин нест ва ин њам ба ќатори вазифањою ќонуниятњои 
илми таърих ва таърихомўзи њамроњ шуда наметавонад.

Илми таърих на гузаштаю њозираро меомўзад, балки ягон 
объектро дар гузашта, яъне инсонро, љомеаи инсониро таснифу 
тадќиќ менамояд. Аз ин рў донишњои таърихї на танњо хусусияти 
маърифатї, балки ањамияти амалї низ бояд дошта бошанд.

Вазифањои кунунии таърих танњо дар суръате амалї мегардад, 
ки пеш аз њалли он (бо назардошти посдории анъанањои миллию 



21

умумибашарї) бояд нуќтаи назар, рўњияи одамонро мувофиќи 
талаботи замона дигаргун созем, ботинан ба таѓйироти бузурги 
сифатї тайёр шавем ва дар ин раванд бевосита иштирок намоем. 
Дуруст мегўянд, ки таърихдонї, худшиносї, љањондонї яке аз 
нишонањои муњими маданияти баланди инсон аст.

Вобаста кардани таърихи гузашта бо замони њозира барои 
дарки воќеаву њодисањои кунунї кўмак расонида, дар мисолњои 
бойи таърихї наслњои нав ба камол расида, барои оянда заминаи 
хуб омода месозанд. Донишњои таърихї дар љустуљўи роњи 
бењтарини њаёти љамъиятї, эмин будан аз хатогињои гузаштагон 
сањми арзанда дорад. 

Аз ин сабаб, дар ин бахш таснифи ќонунияти сеюмини 
омўзгорон ва олимони таърихшиносро дар дарк ва эњсоси илми 
таърих муайян намуда, бояд ќайд кард, ки дар илми таърих 
пайвастагии њаёти гузаштагон бо саргузашти њозираи мардум 
шарт ва зарур мебошад.

Таърих санги болои ќабри гузаштагон набуда, бо кашфиёту 
кўшишњои бепоёни инсоният, яъне корњое, ки инсоният дар 
гузашта ба анљом расонидааст, мепардозад ва дар ин кор аз 
равиши хоси худ, яъне тафсири асноди таърихї бањра мељўяд 
ва донишњои худро дар барпо намудани љомеаи демокративу 
њуќуќбунёду шањрвандї истифода мебаранд, мебошад.

Инчунин бояд дар назар дошт, ки илми таърих на танњо 
шоњиди бевоситаи  замони њозира буда, онро бо таври бояду шояд 
меомўзад, балки интихоби роњи зиндагї, ташаккули фикру аќида 
ва муносибати моро бо масъалањои муњими љамъиятї дар назар 
дошта, њамчун устоди зиндагї ва роњнамои њаёти инсон хизмат 
мекунад. Инчунин, илми таърих ќобилияти бањскуниро бо њаёти 
ояндаи мо доро буда, барои интихоби роњи дуруст ва пурсамари 
ояндаи љамъияти инсонї сањм мегузорад.

Омўзиши илми таърих, ба ќавли Президенти мамлакат 
Эмомалии Рањмон – “...танњо ба хотири донистани гузашта нест, 
балки он дастурамалест, ки роњи ояндаи миллат ва пешояндњои 
давлатдориро равшан намуда, барои худогоњии миллї, вањдату 
ягонагї ва рушди тафаккури таърихии наслњои оянда хидмат 
мекунад”.

Бо туфайли соњибистиќлол гардидани Тољикистон омўзиши 
њамаљонибаи таърихи кишварамон ва ба хусус дарки таърихи 
Ватан ва маќоми он дар љомеа то рафт афзуда истодааст. 
Халќи тољик, яке аз аввалин халќњои соњибкитоб, соњибсухан 
ва соњибназари рўи замин аст. Њам дар соњаи дунёшиносї ва 
худшиносї ва њам дар соњаи давлатдорї ва зироаткорї, њам дар 
тарбия ва маърифати инсонї ва адаби љомеа дар таърих хидмати 
дурахшон кардааст  ва сазовори ифтихори мо гардидааст. 

Ифтихори миллї дар ќалби њар як шахси боору номус, 
њар ќавм ва миллат нуњуфта аст. Ифтихор аз миллат кардан, 
танњо такрор бо забон рондан нест. Шарафманд ва иззатманд 
гардидани њар миллат ба Ватан, содиќона муњофизат кардани 
забони модарї ва осори аљдодон ва эњё кардани дўстї, муњаббат, 
вањдат дар миёни мардумон сарчашмаи њамаи хубињост.

Дар ин хусус президент Эмомалии Рањмон чунин ќайд 
кардааст: “Агар кас гузаштаи аљдоди худро надонад, инсони 
комил нест. Ин хитоби садо, вале дар айни замон љиддии бузургони 
илму адаби мо аз ќаръи асрњо ба гўш мерасад ва њушдор медињад, 
ки аз таърихи миллату сарзамин, расму русум ва дигар оини худ 
мудом воќиф бошем.

Воќеан таърихро хотираи инсоният меноманд. Пас њар фард 
бе омўзиши таърихи кишвари худ, аслу насаб ва маърифати 
бумиву зоташро пойдору бегазанд нигоњ дошта наметавонад. 
Аз решаи хеш дур ё канда шуда, ба вартаи ѓуломї ё фано ќадам 
менињад ва ба таъбири имрўза манќурт мешавад. Яъне, инсон 
агар таърихи гузаштаи худро фаро нагирад, табиист, ки аз зоти 
худ, роњи тайкарда, дастовардњои сиёсиву фарњангї ва буду бохти 
мардумон ноогоњ монда, чун махлуќе одамсурат, вале бепарво, 
бемасъулият, бенишон умр ба сар мебарад”.

Инсонро олами саѓир номидаанд, ки олами кабирро, тамоми 
њастиро дар худ инъикос намдааст. Бо забони имрўза гўем, одам 
шакли хурди дунёи бузург аст, яъне њар чизе, ки дар дунё мављуд 
дорад, дар њастии одамизод дида мешавад. Пас инсон барои он, ки 
дунёро дарк кунад, лозим аст, ки аввал худро шиносад. Ба гуфтаи 
Азизи Насофї: “Њар ки худро нашинохт, њељ чизро нашинохт”.

Њар шахс бояд бидонад, ки моњияти њастии ў чист, он гоњ моњияти 

њастии атрофиён, љамъият ва дунёро хоњад фањмид. Шинохти 
таърихи атрофиён боз барои шинохти таърихи худ заминаро 
васеътар мекунад ва дар ин асос пайваста дар ислоњи худ кўшида, 
инсонро, камолоти вайро дараља ба дараља боло мебардорад. 

Аз ин сабаб, њар кас, ки биниши хештаншиносиро аз шинохти 
худ сар карда, то масъалањои маънавиёт такмил дода тавонад, ба 
сарзамини маќсуди инсонї зудтар мерасад. 

Њамин тавр, таърих илмест, ки инсон ва љамъияти инсониро 
дар гузашта меомўзад, аз гузашта сабаќ меомўзад ва сабаќ 
медињад. Таърих ин зинда кардан, таърих ин эњё намудан, таърих 
ин ба ёд овардан, таърих ин рўњбаланд кардани насли њозира, 
таърих ин ба кас умеди нави зиндагї бахшидан аст. 

Таърихи худ ва дигар халќњоро бо њама неку бадаш донистан 
шарт, зарур ва њатмист. Мо бояд њамеша дар ёд дошта бошем, 
ки донистани таърих, таълим ва омўзиши он ба инсон барои 
дарк намудани њаќиќати объективї имкониятњои калон фароњам 
меоварад. Инчунин донистани таърих барои бой гардонидани 
љањони маънавии инсон тањкурсї мегузорад. 

Таърих илмест, ки шахсияти инсонро ташаккул медињад, тарби-
ят мекунад, омили асосии худшиносї аст, ки он маънои шинохтани 
худ, миллати хеш, дар дил эњсоси эњтиром ба гузашта аст. Њар 
ќадар мо таърихи худро аниќ донем, њамон ќадар њозираро дуруст 
дарк карда, ояндаро бо масъулият пешвоз гирифта метавонем. Бе 
донистани таљрибаи насли гузашта, бузургони миллат, шахсиятњои 
маъруфи он, инсон њуќуќ надорад, ки ба оянда ќадам бимонад. 
Таърихи тамаддуни башарї нишон медињад, ки худшиносї ва 
ифтихори миллї - нахустин шарти хирадмандї, омили асосии 
мардуми соњибэњтиром ва бо фарњанг аст. Миллате, ки забон ва 
тафаккури миллї, таъриху адабиёт, расму оин, арзишњои фарњангї 
ва шахсиятњои маъруфро ќадр намекунад, пояњои истиќлолияташро 
низ чандон дер пуштибонї карда наметавонад. Агар мо аз таъриху 
маданияти хеш огоњ набошем, онро њифз намекунем, дигарон њам 
онро њифз намекунанд, пас омўзиши таърих ин як шарти асосии 
мављудияти њисси масъулияту љавобгарї барои пойдории давлат 
ва истиќлолияти миллати хеш мебошад. 

Хулоса, илми таърих дар равиши таълиму тарбияи насли 

наврас ва љавонон басо мавќеи бузург дошта, муаррихону 
омўзгорон дар баланд бардоштани маќоми маърифатї, тарбиявї 
ва амалии он бояд дар сафи пеш бошанд, алалхусус дар ташаккули 
худшиносии шањрвандони Тољикистони соњибистиќлол.

Аз ин рў, мо бояд гузаштаю њозираю ояндаи миллати худро 
донем, онро барои халќияту миллатњои мухталиф шинос созем, 
обрўю эътибори номи тољикрро баланд бардорем. Он ваќт 
метавон гуфт, ки мо ватандўст њастему маданияти баланд дошта, 
ворисони арзандаи ин миллати кўњанбунёд мебошем.

